
CONVENIO DE COLABORACION ENTRE A CONSELLERIA DE
CULTURA, LINGUA E XUVENTUDE DA XUNTA DE GALICIA E A
ARQUIDIOCESE DE SANTIAGO PARA REALIZAR A RESTAURACION
DE PARAMENTOS DA CAPELA DE SAN PEDRO, DO SEPULCRO
RENACENTISTA DA CAPELA DE SAN BARTOLOMEU E DA BOVEDA
POLICROMADA DA CAPELA DO CRISTO DE BURGOS DA CATEDRAL
DE SANTIAGO

MEMORIA TRANSPARENCIA

Maria del Carmen Martinez insua, directora xeral de Patrimonio Cultural da
conselleria de Cultura, Lingua e Xuventude,

DECLARA:

Que esta direccion xeral de Patrimonio Cultural ten previsto formalizar coa
Arquidiocese de Santiago, o instrumento convenial arriba referido por un periodo
de vixencia que abrangue dende a sUa sinatura ata a completa finalizacion das
obras e, en todo caso, non superior a catro anos.

Que o instrumento convenial ten por obxecto: regular as bases de colaboracion
entre a Xunta de Galicia, a través da sua Conselleria de Cultura, Lingua e
Xuventude, e a Diocese de Santiago para realizar intervencions de conservacion
nos seguintes bens desta arquidiocese: Capela de san Pedro da catedral de
Santiago, restauracion do sepulcro renacentista de Diego de Castela da capela de
san Bartolomeu da catedral de Santiago e intervencion dos elementos decorativos
policromados de pedra na cupula da capela do Cristo de Burgos da catedral de
Santiago.

A catedral de Santiago de Compostela é un Ben de Interese Cultural (BIC) coa
categoria de Monumento, ao abeiro da Lei do 22 de agosto de 1896, a
Disposicion adicional primeira da Lei 16/85 do patrimonio historico espafiol e a
Disposicion adicional primeira da Lei 5/2016 do patrimonio cultural de Galicia.

1. Intervencion e mantemento na Capela de San Pedro da Catedral de Santiago.
O ambito deste intervencion é unha das capelas absidiais da xirola da catedral. A
sua cupula conta cun conxunto mural do século XVI adicado a san Pedro que da
nome a este espazo.

2. Restauracién do Sepulcro Renacentista de Diego de Castela da Capela de
San Bartolomeu da Catedral de Santiago.

O ambito de actuacion circunscribese ao monumento funerario de Diego de
Castela, maestrescuela da catedral e bisneto do rei Pedro | de Castela, falecido
en 1521. O elemento estad situado na capela de san Bartolomeu, o primeiro
absidiolo medieval lateral esquerdo (setentrional) do deambulatorio da Catedral
de Santiago, e esta encaixado na fabrica pétrea romanica orixinal.

No século XVI a capela cambiou a sta dedicacion a san Bartolomeu cando o
céengo Rodriguez Sotomayor fundou en 1515 cinco capelanias na sua honra.
Anos despois foi enterrado na entrada desta mesma capela. Ao longo do tempo
0S muros orixinais da capela mantivéronse case inalterados. Exteriormente, ten
unha forma semicircular, mentres que o seu interior presenta un perfil poligonal,
cuberto por unha béveda. Tres xanelas abucinadas permiten a entrada de luz.

3. Intervencion dos elementos decorativos policromados de pedra na Cupula da
Capela do Cristo de Burgos da Catedral de Santiago.

A capela do Cristo de Burgos estd acaroada a fachada norte da nave maior
ocupando o espazo que separa a catedral do pazo episcopal. A boveda desta
capela datada no s. XVII, atriblese a Melchor de Velasco, ten elementos
decorativos policromados.

Que existe converxencia de intereses entre as entidades asinantes en orden a
consecuciéon do obxecto referido.

Que o instrumento convenial que se pretende asinar se fundamentan no seguinte:
Que a Xunta de Galicia asume a xestion das funcions sobre o patrimonio cultural
en virtude do Real decreto 2434/1982, do 24 de xullo, sobre traspaso de funcions
do Estado a Comunidade Autobnoma de Galicia en materia de cultura, de acordo
co establecido no artigo 27.18 do Estatuto de Autonomia, en consonancia co
estipulado no artigo 148.1.16 da Constitucion Espafiola, ambito desenvolvido na
Lei 5/2016, do 4 de maio, do patrimonio cultural de Galicia, co fin de garantir a
conservacion e fomentar ou promover o enriquecemento do patrimonio artistico e
documental da Igrexa”, formalizado polo “Acordo marco entre a Xunta de Galicia e
0s bispos das dioceses que comprende o territorio da Comunidade Autébnoma de
Galicia” asinado o 17 de abril de 1985, a Xunta de Galicia conforme as suas
dotacions orzamentarias, asume o compromiso de contribuir &s necesidades de
conservacion, mellora e adecuada proteccion do patrimonio artistico e histérico
propiedade da Igrexa Catdlica, asi como de subvencionar ou dotar, no seu caso,
0S convenientes medios persoais e técnicos para a slUa eficiente utilizacion
publica.

Asinado por: MARTINEZ INSUA, MARIA CARMEN
Cargo: Directora Xeral de Patrimonio Cultural

Que os intereses converxentes das partes asinantes exclien o animo de lucro e
non poden satisfacerse axeitadamente mediante a celebracion dun contrato dos
contemplados na Lei 9/2017, do 8 de novembro, de Contratos do Sector Publico,
ou doutro instrumento alleo a natureza estritamente convenial.

En atencion ao exposto, e a fin de dar cumprimento ao preceptuado no artigo
15.2. da Lei 1/2016, de 18 de xaneiro, de transparencia e bo goberno, estimase
xustificado o recurso a sinatura do convenio que se pretende, con exclusion
doutras figuras.

E para que conste, asinase esta memoria en Santiago de Compostela.

